
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

      Անհրաժեշտությունը` Սույն որոշման նախագծի ընդունումը պայմանավորված է «Հայջրմուղկոյուղի», «Լոռի-ջրմուղկոյուղի» և «Նոր Ակունք» ՓԲ ընկերությունների դրամական միջոցներն արգելանքից հանելու և ընկերությունների բնականոն գործունեությունը շարունակելու անհրաժեշտությամբ:
         Ընթացիկ իրավիճակը և խնդիրները՝ 
	ՀՀ կառավարության 2017թ. դեկտեմբերի 14-ի N 1662-Ա որոշմամբ՝ «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» ՓԲԸ-երի գույքը ՀՀ կառավարությանը՝ ի դեմս ՀՀ էներգետիկ ենթակառուցվածքների և բնական պաշարների նախարարության ջրային կոմիտեին նվիրատվությամբ հանձնելու արդյունքում, գույքի մնացորդային արժեքի նկատմամբ հաշվարկված ավելացված արժեքի հարկի վերաձևակերպումից առաջացել է ԱԱՀ-ի և տույժի պարտավորություն։ 
2019թ. հոկտեմբեր ամսվա դրությամբ հաշվարկված հարկային պարտավորությունների չափով, 17 հոկտեմբերի 2019 թվականին Կառավարության կողմից ընդունվել է թիվ 1452-Ն որոշումը, որի համաձայն՝ «Հայջրմուղկոյուղի» փակ բաժնետիրական ընկերության մոտ առաջացած 1,695,284.2 հազ.  դրամ, «Լոռի-ջրմուղկոյուղի» փակ բաժնետիրական ընկերության մոտ առաջացած 1,543,917.9 հազ. դրամ և «Նոր Ակունք» փակ բաժնետիրական ընկերության մոտ առաջացած 56,133.3 հազ. դրամ ավելացված արժեքի հարկի գծով պարտավորությունների մարման նպատակով Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին 2019 թվականին հատկացվել է 3,295,335.4 հազ. դրամ՝ բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային առևտրային կազմակերպություններին» հոդվածով: 
[bookmark: _GoBack]ՀՀ պետական եկամուտների կոմիտեն ՀՀ ԱՆ ՀԿ ծառայությանը ի պատասխան «Հայջրմուղկոյուղի» ՓԲԸ, «Լոռի-ջրմուղկոյուղի» ՓԲԸ և  «Նոր Ակունք» ՓԲԸ    գրությունների, կապված հարկադիր կատարումը դադարեցնելու և ընկերությունների գույքը արգելանքից հանելու հետ, հայտնել է, որ հարուցված կատարողական վարույթներով գանձվող գումարի հինգ տոկոսի չափով պարտապան «Հայջրմուղկոյուղի» ՓԲԸ, «Լոռի-ջրմուղկոյուղի>> ՓԲԸ և «Նոր-Ակունք» ՓԲ Ը մոտ առաջանում են կատարողական ծախս՝ նշելով <<Դատական ակտերի հարկադիր կատարման մասին>> ՀՀ օրենքի 67-րդ հոդվածի 2-րդ կետի ա. ենթակետը, այն է՝ Կատարողական գործողությունների կատարման ծախսերը բռնագանձվում են պարտապանից` ա) գույքային բնույթի կատարողական վարույթներով` 100.000 դրամ և ավելի չափով պահանջի բավարարմանն ուղղված գումարի, իսկ գույք հանձնելու դեպքում` այդ գույքի արժեքի 5 տոկոսի չափով: Վերը նշված ընկերությունների հաշիվները և գույքը գտնվում են արգելանքի տակ, որը խոչընդոտում է Ընկերությունների բնակոնոն աշխատանքը, մասնավորապես՝ «Հայջրմուղկոյուղի» ՓԲ ընկերությունը չի կարողանում կատարել ՀՀ կառավարության 17.10.2019 թվականի թիվ 1452-Ն որոշման պահանջը և չի կարողանում վերադարձնել բնակիչ բաժանորդների կողմից մինչև 01.01.2017 թվականը վճարված կանխավճարները և այլն:
ՀՀ պետական եկամուտների կոմիտեի 22.04.2019 թվականի թիվ 695/03-Ա որոշման հիման վրա հարուցված թիվ 05344320 կատարողական վարույթով ՀՀ ԱՆ ՀԿ ծառայության կողմից որպես կատարողական ծախս «Հայջրմուղկոյուղի» ՓԲ ընկերությունից արդեն իսկ գանձվել է 10,417.477 հազ. դրամ։
Համաձայն «Դատական ակտերի հարկադիր կատարման մասին» ՀՀ օրենքի 42-րդ հոդվածի 1-ին մասի 1-ին կետի՝ Հարկադիր կատարողը կատարողական վարույթը կարճում է, եթե` 1) կատարողական թերթը փաստացի կատարվել է կամ դրանից բխող պարտավորությունը դադարել է օրենքով սահմանված այլ հիմքով.
Տվյալ բնագավառում իրականացվող քաղաքականությունը՝ 
«Հայջրմուղկոյուղի» ՓԲԸ-ի մասով 84,025.2 հազար դրամ, «Լոռի-ջրմուղկոյուղի» ՓԲԸ-ի մասով 59,119.8   հազար դրամ և «Նոր Ակունք» ՓԲԸ-իմասով 2,580.4  հազար դրամի չափով գումարների բռնագանձումից հետո ընկերությունների հաշիվներում եղած դրամական միջոցները կհանվեն արգելանքից:

Կարգավորման նպատակը և բնույթը
Սույն որոշման նախագծի ընդունմամբ արգելանքից կհանվի ընկերությունների դրամական միջոցների վրա կիրառված արգելանքը և ընկերությունները կշարունակեն իրենց բնականոն գործունեությունը:
 Նախագծի մշակման գործընթացում ներգրավված ինստիտուտները և անձիք` 
Որոշման նախագիծը մշակվել է ՀՀ ՏԿԵՆ ջրային կոմիտեի կողմից:
Ակնկալվող արդյունքը` 
Որոշման նախագծի ընդունման արդյունքում ընկերությունները կշարունակեն իրենց բնականոն գործունեությունը:



ՀՀ ՏԿԵՆ ջրային կոմիտե





ՏԵՂԵԿԱՆՔ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի  N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

<<Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

